
   Mannagongd fyri: 
 

(1) Námsskipan; (2) Útbúgvingarprofil; og (3) Skeiðslýsingar 
 

 

Endamál við mannagongdini 
 

• At tryggja gjøgnumskygni, sambæri og dygd í námsskipanum, útbúgvingarprofilum og 

skeiðslýsingum og at tryggja samanhang millum lýsingarnar. 

• At tryggja flytføri (mobilitet) millum útbúgvingarstøð. 

• At lúka krøv um altjóða ásetingar sambært galdandi lóg um Fróðskaparsetur Føroya1 og 

tilhoyrandi kunngerðir. 

• At skipa útbúgvingar í tráð við karmarnar, sum eru ásettir í Bolognayvirlýsingini og 

eftirfylgjandi viðtøkum (communiqués). 

 

Ábyrgd av tilgongdini 
 

Rektarin hevur  høvuðsábyrgd av at tryggja góðskuskipanina fyri útbúgvingar á 

Fróðskaparsetrinum, og prorektarin fyri góðsku og útbúgving hevur ábyrgdina av yvirskipaðu 

menningini.  

Fakultetini hava ábyrgd av, at útbúgvingar verða lýstar sambært galdandi mannagongdum og  

vegleiðingum. Dekanar tryggja, at tíð verður sett av til menning av námsskipanum, 

útbúgvingarprofilum og skeiðslýsingum á fakultetunum.  

 

GG. Ábyrgd fyri rættlestri og týðing av øllum trimum skjølum, ið mannagongdin fevnir um, 

hava fakultetini.  

 

Lýsing av útbúgvingarskjølum 
 

Niðanfyri er stutt mannagongd, ið Góðskumenningarnevndin hevur samtykt fyri lýsing av: 

• Námsskipan 

• Útbúgvingarprofili 

• Skeiðslýsing 

 

Námsskipan og útbúgvingarprofilur 
Ein námsskipan er ein yvirskipað og neyv lýsing av eini universitetsútbúgving, sum lýsir 

karmin fyri útbúgvingina og tær treytir, studentar eru innskrivaðir til lestur eftir.  Námsskipanin 

er eitt stýringsamboð hjá lesandi, undirvísarum, leiðslu, fyrisiting og øðrum innanhýsis og 

uttanhýsis samstarvsfelagum. Yvirskipaðu krøvini til námsskipan eru ásett í galdandi 

útbúgvingarkunngerð fyri Fróðskaparsetur Føroya2. 

Sum útgangsstøði eru studentar innskrivaðir til lestur sambært galdandi námsskipan. Tá nýggj 

námsskipan verður sett í gildi, ella verandi námsskipan dagførd, verður ásett, nær verandi 

námsskipan fer úr gildi, soleiðis at skiftistíðin millum tvær námsskipanir er avmarkað. 

 
1 Løgtingslóg nr. 58 um Fróðskaparsetur Føroya, sum broytt við Løgtingslóg nr. 51 frá 8. mai 2012 
2 Kunngerð um útbúgvingar á Fróðskaparsetri Føroya, sum broytt við kunngerð nr. 108 frá 25. juni 2021 

Ein útbúgvingarprofilur er ein stutt lýsing av eini útbúgving og lýsir kjarnuna í útbúgvingini. 

Útbúgvingarprofilurin er eitt gjøgnumskygnis- og góðkenningaramboð, ið hevur studentin, 

vitjandi á heimasíðu Setursins, aðrar útbúgvingarstovnar, flytføri, arbeiðsgevarar og 

almenningin fremst í huga. Hann kann harafturat verða nýttur sum ískoyti til Diploma 

Supplement. 

Útbúgvingarprofilurin skal vera tøkur á føroyskum og enskum. 

 

Samsvar eigur altíð at vera millum lýsingina av eini útbúgving í námsskipan og í 

útbúgvingarprofili. Herundir samsvar millum karmarnar, og at fakligu lýsingarnar, so sum 

lýsing av útbúgvingarstigi, endamáli við útbúgvingini, almennu og fakligu førleikunum og 

læruúrtøkunum. 

 

Námsskipan og útbúgvingarprofilur verða skrivað sambært ásetingum í Bolognayvirlýsingini 

(altjóða ásetingar) við m.a. læruúrtøkum í miðdepli. 

 

Hóast námsskipan og útbúgvingarprofilur eru tvey ymisk skjøl, er mannagongdin at lýsa og 

góðkenna skjølini eins, sum er lýst niðanfyri.  

 

 

• Námsskipan verður gjørd fyri hvørja útbúgving, ið verður boðin út. Vegleiðing til 

námsskipan og Frymil til námsskipan3 verða nýtt.  

• Somuleiðis verður ein útbúgvingarprofilur, sum er 2-3 síður, gjørdur fyri hvørja 

útbúgving, ið verður boðin út. Útbúgvingarprofilurin verður gjørdur sambært frymli og 

vegleiðing4, ið eru ment av “Tuning Educational Structures in Europe”5.  

• Útbúgvingartoymi, sum eru sett saman av fakfólki, ið eru knýtt at útbúgvingini, hava 

ábyrgd av at skriva námsskipan og útbúgvingarprofil til útbúgving, ið tey varða av. 

Útbúgvingarleiðari hevur evstu ábyrgd og tekur stig til uppgávuna, sum verður 

samskipað í samstarvi við góðskuábyrgdara og útbúgvingarsamskipara. Dekanur 

tryggjar, at tíð verður sett av til arbeiðið. 

• Í tilgongdini at menna og dagføra námsskipan og útbúgvingarprofil kunnu starvsfólk 

venda sær til Góðskueindina við spurningum. 

• Tá námsskipan og útbúgvingarprofilur eru skrivað, og viðkomandi partar, ið varða av 

útbúgvingini, eru hoyrdir, verða skjølini latin Góðskueindini at viðmerkja og góðkenna.  

• Góðskueindin góðkennir námsskipan og útbúgvingarprofil formliga, men góðkennir 

ikki fakliga innihaldið. Allar broytingar í námsskipan og útbúgvingarprofili verða latnar 

Góðskueindini. 

• Tá Góðskueindin hevur góðkent námsskipan og útbúgvingarprofil, verða tey latin 

útbúgvingarleiðara, sum letur avvarðandi lestrarráði skjølini til viðmerkingar. 

Lestrarráðið viðmerkir broytingar í bygnaði, endamáli, læruúrtøkum, førleikum 

umframt aðrar størri broytingar í útbúgvingum. Smærri broytingar í námsskipanum og 

útbúgvingarprofilum verða latnar lestrarráðnum til kunningar6. 

 
3 Vegleiðing og frymil til námsskipan eru tøk á intranetinum í Góðskueidini, í mappuni “Frymlar og vegleiðingar”. 
4 Frymlar og vegleiðingar á føroyskum og enskum eru at finna á interanetinum, í Góðskueindini, í mappuni “Frymlar og vegleiðingar” 
5 Sí http://www.unideusto.org/tuningeu/component/content/article/289-recently-published-degree-programme-profiles.html.  
6 Sí ásetingar í Ad. 2 í Reglugerð fyri lestrarráð á Fróðskaparsetri Føroya. 

http://www.unideusto.org/tuningeu/component/content/article/289-recently-published-degree-programme-profiles.html

• Tá útbúgvingarleiðari, í samráði við útbúgvingartoymið, hevur tikið støðu til møguligar 

viðmerkingar frá lestrarráði, verða námsskipan og útbúgvingarprofilur latin avvarðandi 

dekani at góðkenna. Umframt útbúgvingarskjølini skal útbúgvingarleiðari skjalfesta 

eina grundgivna støðutakan til viðmerkingar frá lestrarráðnum, sum somuleiðis verður 

latin dekaninum.  

• Avvarðandi dekanur góðkennir allar broytingar í námsskipanum og 

útbúgvingarprofilum7.   

• Tá dekanur hevur góðkent námsskipan og útbúgvingarprofil, verða skjølini latin 

útbúgvingarleiðara. Útbúgvingarleiðari sendir góðkendu útgávurnar saman við 

møguligum fylgiskrivum til Góðskueindina og Lestrarskrivstovuna. Lestrarskrivstovan 

syrgir fyri, at dagførdu skjølini eru tøk á heimasíðu Setursins. 

• Er námsskipan ella útbúgvingarprofilur á heimasíðuni, ið ikki eru fullfíggjað, ger 

Góðskueindin vart við tað á rætta stað. 

 

Mannagongd, tá talan er um nýggja útbúgving:  

• Nýggj útbúgving skal góðkennast í avvarðandi aðalráði. Vegleiðing til menning og 

góðkenning av nýggjum útbúgvingum verður nýtt í tilgongdini at menna nýggju 

útbúgvingina.  

 

Tá nýggja útbúgvingin skal sendast aðalráðnum til góðkenningar, er mannagongdin 

hendan:  

• Saman við øðrum viðkomandi skjølum sendir avvarðandi dekanur góðkenda 

námsskipan og stutta grundgeving fyri umsóknini til Góðskueindina, sum tryggjar, at 

skjølini verða latin rektara og fyrisitingarstjóra til víðari avgreiðslu í aðalráðnum. 

o Fyrisitingarstjóri sendir skjølini til aðalráðið við avvarðandi dekani og 

qu@setur.fo í cc. 

o Tá góðkenning er komin úr aðalráðnum verður tryggjað, at øll viðurskifti eru í 

lagi, áðrenn lýst verður við útbúgvingini. Fyri at tryggja, at viðurskiftini eru í 

lagi, skipar útbúgvingarleiðari í samstarvi við útbúgvingartoymið fyri fundi, har 

umboð fyri Lestrarskrivstovu, kunningarfólk, lestrarvegleiðingina og møgulig 

onnur avvarðandi luttaka og greiða verður fingið á møguligum ivamálum. 

 

 

Skeiðslýsing 
Ein skeiðslýsing er ein neyv lýsing av einum skeiði, sum lýsir innihaldið og karmarnar á 

skeiðnum. Lýsingin av einum skeiði er altíð í samsvari við heildarlýsingina av avvarðandi 

útbúgving í námsskipan og útbúgvingarprofili. 

 

Øll skeið, sum verða boðin út á Setrinum, eru lýst í eini skeiðslýsing. Tá skeiðslýsing verður 

ment og skrivað, verður galdandi vegleiðing og frymil til skeiðslýsingar nýtt, sum eru í tráð 

við ásetingar í Bolognayvirlýsingini við læruúrtøkum í miðdeplinum. 

 

Skeiðslýsingar skulu vera tøkar á føroyskum og enskum. 

 

 
7 Sí Ad. 2 í Reglugerð fyri lestrarráð á Fróðskaparsetri Føroya. 

Allar skeiðslýsingar verða skrásettar í skrásetingarskipan Seturisins og saman við lýsing av 

skeiðsgongdini, verða tær somuleiðis skrásettar í skeiðsskránni8. 

 

• Skeiðsábyrgdari hevur ábyrgd av, at skeiðslýsingin verður skrivað. Vegleiðing til 

skeiðslýsingar og galdandi Frymil til skeiðslýsingar9 verða nýtt.  

• Í menningini av skeiðslýsingini og samskipanini av tilgongdini samstarvar 

skeiðsábyrgdari við útbúgvingarleiðara, góðskuábyrgdara og útbúgvingarsamskipara.  

• Í samstarvi við skeiðsábyrgdara, góðskuábyrgdara og útbúgvingarsamskipara tryggjar 

útbúgvingarleiðari, at innihaldið og formligu viðurskiftini í skeiðslýsingini eru í lagi, at 

skeiðslýsingin verður liðug innan ásettu freist og skrásett. 

• Góðskueindin skal ikki góðkenna nýggjar og broyttar skeiðslýsingar, men veitir ráð og 

vegleiðing eftir tørvi og áheitan í tilgongdini, tá skeiðslýsing verður ment og dagførd. 

• Tá skeiðslýsing er skrivað, verður hon latin útbúgvingarleiðara at góðkenna. Tá talan er 

um nýggja ella nógv broytta skeiðslýsing, verður hon latin avvarðandi lestrarráði til 

viðmerkingar, áðrenn hon verður latin útbúgvingarleiðara at góðkenna. Størri broytingar 

eru broytingar í so sum læruúrtøkum, endamáli og próvtøkuhátti.10 

• Skeiðslýsingin skal vera liðug og tøk hjá studentunum sambært tíðarásetingum í 

árshjólinum fyri góðskuarbeiði á Fróðskaparsetri Føroya, og skeiðslýsingin skal vera 

tøk hjá studentum, áðrenn skeiðið byrjar.  

 

Góðkend í Góðskumenningarnevndini 03.09.2025 

 

 
8 www.skeid.setur.fo 
9 Vegleiðing og frymil til skeiðslýsingar eru tøk á intranetinum í Góðskueidini, í mappuni “Frymlar og vegleiðingar”. 
10 Sí Ad. 2 í Reglugerð fyri lestrarráð á Fróðskaparsetri Føroya. 


